
Hvonn Live við 
álvara og gaman

Yvirlivandi av Utøya, nýggjur 
norðurlendskur stjóri í Føroyum, 
ítróttarkvinna í altjóða kapping og 
livandi tónleikur vóru á skránni, tá ið 
Rás2 sendi Hvonn Live leygarkvøldið.

Sif Gunnarsdóttir er nýggi stjórin 
í Norðurlandahúsinum, og hon svar­
aði spurninginum, um norðurlendskt 

samstarv er nakað vert í einum 
globaliseraðum heimi. Hon helt, at júst 
norðurlendskt samstarv hevur stóran 
týdning, tí norðurlond hava nógv av 
geva restina av heiminum.

Anny Davidsen, sum áður hevur 
luttikið í altjóða kappingum í kappróðri, 
skal í næstum verða við í eini beauty 

fitness kapping í Danmark. Hon greiddi 
frá venjing og skiftinum frá kappróðri 
til fitness.

Jógvan Andrias Joensen hevur týtt 
sang hjá Pete Seeger, sum í norskari 
týðing hevur verið brúktur í sam­
bandi við Utøya-hald. Ælabogans 
børn kallast sangurin, sum Jógvan 

Andrias framførdi fyrstu ferð alment 
leygarkvøldið.

Anfinn Nielsen, sum er oddamaður í 
bólkinum Anfinn & Co. Hann segði frá, 
hvussu hann skrivar sangir, og Anfinn & 
Co. framførdu tveir sangir. 

Sif Gunnarsdóttir, nýggjur stjóri 
í Norðurlandahúsinum, sær stórt 
virði í norðurlendskum samstarvi

Jógvan Andrias Joensen 
framførdi føroyska týðing 
av sangi, sum hevur verið 

settur í samband við Utøya

Anny Davidsen 
greiddi frá um 
kapping í beauty 
og fitness, sum 
hon skal luttaka í

Anfinn Nielsen fram­
førir ein av sínum 
festligu sangum

Karl Martin Samuelsen er 
partur av Anfinn & Co


